
Ase omoika bw'Okoraria kwa Arusha, ase omoika bw'Okoraria gwa Porto
Alegre, twasangererekanire ime ya Dakar korwa ase chinsinyo chionsi chi'ense
erio gochuka ense ere n'amakong’'u tokoragwa nering’ana rimwamu ‘Esiko
Y'Enibo n'Ebonyi ya Abirika’.

Intwe nekeombe ki'abasomwa, abaroisia amachiko n'abasegeti korwa Abirika,
Asia, Boraya amo n'Amerika ya lIrianyi, abande baito nabamanyi b'oboonia,
abande abasayansi b'egesiasa, abatuki b'okomenya kw'abakoro, n'abatuki
b'oboamate n'okomenya kwa mwanyabanto. Nigo tokogamba igoro y'okoraria
oko ase abagambi b'Abirika, ebiombe bi'Abirika amo n'ababwatani ba isiko
nabo igo ebiombe binde biria bigotiema esiko y'enibo n'‘okonyora eng’eria
y'Abirika.

Omoroberio tore n'oro igoro yechingongo chiaito konyora enibo nigo ore eke-
renga ekenene ki'amakong'u tore naro bono iga buna Abaabirika. Global
South nigo echandegete kerage kobwatekana n'amakong’u aya y'ekero ase
ekero.

Okobwatana gotabwenereti kw'Abirika ase omoroberio bw'obwoonchoreria
bw'amaentenyi nakio kere obokong’'u obonene. Intwe nigo tore ab’engencho
ase omoroberio oyio otarenge gocha kogenderera onye otabwatesigwe n'oko-
gegenigwa gwaito. Nigo tokorwania ekerengererio ekenene ase oboonchore-
ria ekio gekomoreka oboonia ase enchera ere aang’'e n'amachiko yeritang'ani
ayio agokwana igoro y'ense ensera etari na boamate bwa nguru chireng’aine.
Emechando yechinse chiaito nigo ere n'okororekana okonge amo na: ogoon-
choreria ase okoba kw'embeo, ogosira kw'ebitongwa, obogundo bw'embeo,
chibesa chi'ogokagera, chisegi amo n'ogotiemana chinguru gw'ekero ase
ekero. Obokong'u bwa bene mboreo kobwatekana n'embwa y'omoroberio
omoyia bw'abaonchoreria amaentenyi kwerwanerera na kwegitera. Ekinano
y'egesiasa ase chinse kobuna chimbebe n'ekeorokererio ki'obokondi ki'ebi
bibere.

Titori goitaberana na mechando eye ebere korende nigo tokoyetogonyera na
korigia enchera endeerio kobwaterana n'abakori emeremo, baria batari na
ndemero, abaremi, abakungu, abaegereri b'okoba okuya kw'embeo, amo
n'‘ebiombe binga ebi. Asengencho y'ekio, twachakire Okoraria gwa Dakar tore
N'ekerenga gi'okorigia okobwaterana gotakoera nabo igo gw'okwegeneka ase
emeroberio y'ebiombe biria bigosanga omoika bw'okoraria oko iga.

Ebirenga ebi ikomi bi’engencho nabio bire esinda yaito
ase ebikorwa:

Amange y'amagambi aito tagoikerania ogoonchoreria koria toganetie. Into-
ganeirie koba omoganda oria kera engaki ore n‘'ogosegeta gw'okonyora

goetanetie.

Nonya nabo, intoganetie amagambi yechinguru, amagambi y'obosibore
naende y'esiko. Goetania ekio, intoganetie abanto bechinguru chinene erio
koegerera amagambi ayio nabo igo koyasegeta kera engaki erio akorere
abanto amanene. Amagambi a Abirika nabo akonyara na goika anyare
kobeka chinguru ogokora emeremo kw'Abaabirika nabo igo gokinia ebitoki
biabo erio goisanekia okogania gw'Abirika enyene, ase okobeka omokia
ekerenga ki'amagenderero y'ebiro bi'obosibore obotangani.

Kobwatekana n'ense goatananeka ase obwoonchoreria ime y'ebiombe
ebinge biechingongo, okoagacha okobwaterana gwechigweng'i aoao
kwabweneire naende kwanyarekanire. Okoiranerigwa esiko y'okonyora
Nn'ebonyi yaito amo n'‘ogokiororeria ogoesoia ime kw'abageni ase amaganio
N'ebirenga biaito nabo gekwoororoba. Ogokina oko ase obogambi bw'esiko
ase engencho y'okoreta ogwoonchoreria kw'omoroberio oito bw'okonyora
enibo amo n'esiko ase chiamate chiaito nabo keragere tonyare gokinana na
kobua amakong’u y'obotaka bw’ebiro ebitambe, erio togenderere kobwate-
rana amo ase okonyora obosibore.

Netobwenerete koagacha okobwaterana okoyia ase richiko ri'ense amo
N'ebitari binde bi'obogambi asengencho y'okorigia obosibore n'okwoorokia
korita ebirero bi'abamenyi ba Global South.

Obogambi bw'egesiasa bwechinguru chiokobetereria tibokogenderera
koburugerwa ase chingongo chiaito. Nigo tokoegerera ogotaanchereria ase
ogotogonyera ekeombe ki'abakoroni bakoegia keria ki'abakoroni

abakoro, n‘'ogotabwaterana kwabo nabo igo ogwesoia ime y’Amang’ana
arengete Abaabirika.

Ogotareng’ana chinguru gw'ense ase ogochandeka korwa ase okobuneka
kw'omoroberio bw'ebimeria, komanorerwa ebibao bireo ase chibesa amo
Nn'amagori y'ebinto nigo gekobeka Global South ase ensinyo y'okoonerwa,
ekio toganeirie korwania na kobua.

" Emechando yechisira chitagokama goika eere. Intoganeirie koba n‘'omoro-

berio bw'ense erio kogorora ogoakwa gwechisira chinene chingeni—-amo na

chiria chikoenanwa na IMF — nechinde chi'okogaragaria. Echi nigo chire kera

aase, chinyinge ekerage, nase igo gokeia singo ekorugwa ase amateni a

bwango nekiengencho. Goika chibe n'ekerenga gi'okobeka chinguru
ogoonchoreria gw'okonyora ime yechinse chikogenderera.

u Intoganetie gosiria oboibi bogendererete korwa ase ebiombe bi'ense
engima ebio bikominyokania gocha ime ya Global North na kobeka ekeren-
go kia igoro ase singo erio kogacha enibo eyio ase chichiro chiechibesa, ebi
bionsi biebisete ime y'enkwana ere n'omong’uso: “Okogacha Okoronge
Okogeni”.
Goikera abwo, ebitango buna; korenga chibesa, kobeka oborendi ase ogo-
tarwa ebango amo nechinibo chitari chia keene gosoa ime y'ense nabo igo
goakania ebango ebwenerete ase ebiombe biechinse chinde goika bibekwe

chinguru na goikeranigwa.

a Erio kobua ogotareng'ana gokoeiranerera korwa bakoro okwo kore n'emeri
yaye ase okogareia kw'omoroberio bw'obwoonchoreria bw'amaentenyi ase
ense, nabo igo erio gokwana ase enchera ebwenerete igoro y'obokong'u
bw’'okoroorekana okonge aoao, netobetereretie koba n'omoroberio bw'Abi-

rika goakana obwaini na kogorora aria atiekire gokorekana. Goika tokore

omokia kobeka eke arabu ase enchera eng'aini, kogianchera, gokeraria,
gokiegerera nabo igo kogeikarania. Twaitaberanire nN'omokia bw'abamura

baminto na basubati baminto Abaabirika-Abasongo amo na baria ba Carib-

bean ase emeremo yabo y'okorwanerera oboronge.

W Nigo tokoira egetambokero, twaorokereria, twaunengia nabo igo twasegeta
aiga inka, ase orogongo rw'Abirika, amo n'‘ense engima. Ebi nigo tokobikora
tore n'ekerenga gi'okoagacha okonyegeria gotakoera nabo igo konyora

ogosegeta gw'ekeene ase emeroberio yaito y'egesiasa.

Twarangeirie okobwaterana korwa ase Pan-African, South-South, nechinguru
chi'obomo erio goikerania ekerenga giaito. Twabaariganirie mwensi ase emesange-
rerekano yaito abwo ase togosanga oborori bwaito, korenga okogenderera gwaito
erio koroisia omoroberio bw’'ayakobwatia.

Engaki nero eye iga!

Web site: https://mes-africa.org/

Email: monetarysovereigntyafrica@gmail.com

Twitter: @Mon_Sovereignty

Youtube: https://www.youtube.com/channel/UCPbbS-Fb50v2hWXcleAjs5g



